
Вовед

Единствен национален електронски регистар на прописи (ЕНЕР) е електронски систем на предложени и постојни прописи на Република Македонија. ЕНЕР е всушност една од алатките за спроведување на процесот на Проценка на влијание на регулатива (ПВР), преку електронско информирање на физички и правни лица, невладини организации и владини институции; како и преку собирање на информации, во облик на мислења, забелешки и предлози околу тековните и идните регулативи. Со ова се овозможува предвидливост на постапката за создавање на регулативи и транспарентност  на целокупниот процес, а главната цел е овозможување на подобро деловно окружување. Исто така, ЕНЕР-от треба да се користи и како алатка за спроведување на процесите на Регулаторна Гилотина, но тоа не е случај.

1.1 Предмет на набавка

Предмет на набавка е надградба на постоечкиот софтвер на ЕНЕР со нови функционалности, согласно барањата во техничкава спецификација за проширување и надградба. 
Предмет на оваа набавка се:

1. Надградба на постоечки софтвер; 
2. Обука на корисниците на решението од секоја институција, администраторите во институциите, обука за обучувачи во МИОА, обезбедени печатени материјали;

3. Електронски мултимедијални упатства за користење на решението и упатства за администрирање од страна на администраторите во институциите.

4. 3 години гаранација на решението;
5. Техничка документација за решението;

6. Изворниот код на решението; и

7. Имплементација, миграција на податоците од постоечкиот кон новото решение, ставање на решението во функција.

2 Проектни барања
Понудувачот во понудата е потребно да ги опфати следниве минимални проектни барања:

· Имплементација на проектот

Избраниот најповолен понудувач се обврзува на имплементација на структурно/фазен пристап за да се овозможи спремност за идентификување на прогресот на проектот. Понудувачот мора да подготви проектен план за реализација на проектот.

· Анализа, развој и имплементација на проектот

Избраниот најповолен понудувач ќе обезбеди искусен и квалификуван кадар од оваа област за да работи во соработка со лица од Министерството за информатичко општество и администрација во текот на проектот. Се очекува понудувачот да обезбеди трансфер на знаења на персоналот на Министерството за информатичко општество и администрацијa.

· Спремност за менаџирање со потребни промени 

Избраниот најповолен понудувач се обврзува да допринесе за менаџирање со потребни промени, како и комуникациски иницијативи при имплементација на системот.

· Тестирање на системот и доказ за функционирање на системот

Понудувачот мора да обезбеди тестирање на функционалностите. Изведувачот е должен до денот на финалниот технички прием да изврши тестирање на системот и со резултатите од тестирањето и соодветната анализа да докаже дека функционалноста на системот е согласно побарувањата. Планот за тестирање како и методите кои ќе бидат користени за тестирање, треба да бидат документирани. Понудувачот е должен да изготви тест сценарија, како и модули за автоматизирано тестирање на функционалностите на системот.
3 Функционални барања
За потребите на решението се дефинирани следните  функционалности кои што е потребно да се изведат и достават. 

3.1 Општи наоди

1. Додавање на единствен идентификатор (шифра) на пропис.
2. Можност за следење на поврзаните прописи односно на основниот закон со сите измени, подзаконски акти и итн, т.е хиерархиска структура на документи. (На пример за даден закон да може да се добијат соодветните подзаконски акти и на нив соодветни насоки)
3. Кога корисник со било која привилегија прегледува одреден пропис да се прикажува и статусот на прописот, а за коментарите датумот на објава на коментарот. 
4. Прикажување на датумот на објава на прописот во деловите каде што се листаат прописи и предложени прописи.
5. При префрлање (upload) на одреден пропис, наместо автоматски да биде публикуван прописот, да постои дополнителна опција прописот да се публикува или да се повлече. 
6. Подобрување на пребарувањето со можност за пребарување по година. Би било корисно доколку може да се пребарува по година кога е објавен прописот, како и по година кога е усвоен, како и внес и објавен во ЕНЕР.
Дефинирање на дополнителни 2 полиња за датум и тоа

· Датум на објавување на ЕНЕР

· Датум на усвојување

7. На порталот да се додаде нов дел „За ЕНЕР“ со информации за целта и опсегот на користење на алатката, информација за релевантните документи кои ја дефинираат правната рамка за ЕНЕР, прирачниците за консултации и проценка на регулативата и сл. бидејќи во тие документи се опишува како и кога може и треба да се користи ЕНЕРот. Овој дел ќе се уредува со помош на WYSIWYG EDITOR каде што ќе биде дефиниран модул за додавање на n ставки како подмени на ставката “За ЕНЕР”

8. Во рамки на администраторскиот дел на претставниците за владини институции и централно тело од МИОА во листингот на прописи да биде излистано и лицето кое го има објавено прописот.  Да се додадат контакт информации за техничка поддршка за сите корисници, како и контакт информации за задолжените лица за ЕНЕР во секое министерство со име и презиме, директен телефон и адреса за е-пошта.
9. Можност администраторот од МИОА на одредени претставници од министерствата да им додели привилегија да имаат целосен увид и контрола на сите закони и прописи од тоа министерство, кој и кога го објавил прописот како и  можност за промена или дополнување на информации за истиот со обезбедување на историјат на постапката. 
10. Делот за доделување привилегии не е функционален. Имено кога сакаме да доделиме привилегии на некој корисник да менува информации за постоечки пропис, во делот Одбери пропис не ги листа прописите од селектираното министерство. Баг на апликацијата, да се поправи грешката.
11. Додавање на модул за селекција на обврзувачки полиња (од страна на администраторите на МИОА), односно сетирања за внес на регулатива врз основа на статусот (во подготовка, финален...) и тип на пропис (закон, подзаконски акт, пропис...). Имено за правни акти, да постои можност од страна на администратор да одлучува  кои полиња се видливи или  задолжителни при внес на пропис. Со тоа за одредени регулативи, како на пр. финални текстови на закони, ќе се овозможи внесе пропис без РИА обрасци, ако администраторот на МИОА ги сетира тие полиња за необврзувачки. Потребно е да бидат додадени дополнителни неколку полиња кои во моментот нема да се користат но ќе служат како можност за искористување при евентуална потреба.
12. Нотификација на владин корисник – претставник на министерството за пристигнат коментар и негова авторизација да ги објавува или необјавува коментарите од неговата област. Развивање на можност за воспоставување на интеракција по однос на коментарите т.е одговор на коментар од страна на одговорно лице од министерството кој може да биде публикуван јавно. Потребно е да се доработи модулот за одобрување на коментари кадешто при додавање на коментар на некој запис се испраќа емаил порака до лицето којшто го поставил записот. Истото лице е одговорно за одобрување на коментарот како и давање на одговор. Одговорите на коментарите исто така ќе се прикажуваат во јавниот дел кадешто коментарите од службените лица ќе бидат обележани со друга боја. Коментарите секогаш се прикажуваат со датум
13. Генерирање на извештаи (на неделно, месечно, квартално, годишно ниво) со статистички податоци кои ќе содржат број на публикувани прописи, број на коментари по пропис, број на посетители, колку од приментите кометари се јавно публикувани, во фаза на чекање и одбиени по област и друго. Извештаите да се печатат во pdf, excel и csv формат.
14. Дизајнерски подобрувања на страниците во однос на изгледот и  видливоста на податоците. (На пример проширувања на полиња за внес итн)
15. Во сите делови каде има листање на податоци да има опција за сортирање по датум 
16. Коментарите да се листаат по редослед на датум, т.е најновиот датум најгоре.
17. Топ 10 прописи што во овој момент важи за сите државни органи, да се изведе така што да има можност да се селектираат и топ 10 прописи по институција.

3.2 Регистрација на корисници

Според Корисничкиот прирачник за Единствен Национален Регистар на прописи на Република Македонија корисниците на ЕНЕР се поделени на четири групи:

· Администратор/и – претставник/претставници од МИОА
Ниво на пристап 1 – овозможува уредување на шифрарниците, публикување на прописи, одобрување на нови регистрирани корисници, одобрување коментари и препораки, додавање привилегии и сл.
· Владини корисници – претставници на министерствата
Ниво на пристап 2 – овозможува внесување на прописи, давање на препораки и коментари, добивање известувања по е-пошта кога некој пропис е коментиран и сл
· Невладини  корисници – претставници  на  невладини  организации,  стопански комори или бизнис асоцијации, фирма - правно лице

Ниво на пристап 3 – овозможува користење на функционалностите (прелистување на јавните содржини, пребарување и прегледување на прописи) на јавната веб страна и внесување на коментари и препораки. Исто така ова ниво на пристап овозможува промена на лозинката на корисникот.

· Јавни корисници (физички лица) – Јавни корисници на Единствениот национален електронски регистар на прописи – ЕНЕР се сите посетители на www.ener.gov.mk, и тие можат да бидат: регистрирани и нерегистрирани корисници.
Ниво на пристап 4 за регистрираните јавни корисници – овозможува користење на функционалностите  на јавната веб страна и внесување на коментари. Исто така ова ниво на пристап овозможува барање за промена на лозинка.

Нерегистрираните јавни корисници имаат можност само за користење на функционалностите на јавната веб страна.

Надоградба со следните функционалности:

1. Воведување нова група корисници кои ќе се претставници на Централното тело за координација (МИОА) на регулаторната реформа и кои ќе имаат одговорност за контрола на користењето на ЕНЕРот од страна на министерствата и координација на сите активности поврзани со ЕНЕРот. Овие корисници може да се од групата Администратор, но треба да се одговорни за содржината на ЕНЕРот, а не за техничката поставеност и функционирање.
2. При регистрација на корисници од сите 4 категории, да се овозможи идентификација на области од интерес, односно истите да можат да одберат за кои области се заинтересирани да добиваат автоматски по електронска пошта разни известувања од ЕНЕР, како на пример измени, дополнувања, одговор по коментари итн. Областите може да бидат самите министерства или поспецифични области во самите министерства. И по регистрација секој корисник да може да ја ажурира својата листа на интереси.
3. При регистрација на Јавни корисници, да постои автоматска регистрација. За сите останати корисници важи правилото на одобрување на корисникот од страна на администраторот.

4. При регистрација на владините корисници – за секој корисник да се внесат податоци за целото име и презиме, институција, и тоа да е рефлектирано во корисничкото име како би се овозможило соодветно препознавање на идентитетот на корисникот од страна на владините преставници и централното тело кој го прикачил документ на ЕНЕРот и со тоа да се даде можност за контактирање на правото лице. Освен владини корисници и централно тело никој друг не смее да ги гледа овие податоци.
3.3 Користење на ЕНЕРот од страна на министерствата

1. При објавување на нов пропис во изработка, да се обезбеди врската со матичниот пропис (на пример доколку се работи на подзакнски акт, да има врска кон матичниот закон од кој тој произлегува), или пак ако се прави измена и/или дополнување на закон да има врска со законот кој се менува.
2. Да се дефинираат категории на документи кои треба да се прикачат за секој пропис, согласно правната рамка за ПВР и упатството за учество на засегнатите страни при креирање на закони
. Секој прикачен документ за одреден закон треба да е во една од дадените категории. Категориите треба да вклучуваат:

· Соопштение за изработка на закон

· План за ПВР – образец 1

· Иницијална или комплетна ПВР – образец 2 или 3

· Предлог текст на закон

· Објава за консултации и јавен увид

· Извештај од консултации

· Попратни документи

· Текст на закон од Сл. Весник

3. При прикачување на одреден документ за некој пропис, за истиот да се евидентира и да може да се прикаже кој тоа го направил, на кој датум, и ако е тоа нова верзија на веќе постоен документ, да се означи верзијата.  Во позадина на решението, еднаш внесен текст или прикачен пропис не може да се избрише туку се зачувува како историјат, со цел да може да се следат промените  и прават проверки.
4. При прикачување на одреден документ за некој пропис, да се обезбеди соодветно именување на документот односно да се дефинира маска или контрола на влезните податоци за името на документот.
5. При објавување на нов пропис во изработка и при прикачување на одреден документ, да се испраќа автоматско известување до сите регистрирани корисници кои ја идентификувале таа област на интерес при регистрацијата.

3.4 Користење на ЕНЕРот од страна на засегнатите страни

1. Да се оптимизира пребарувачот да дава посоодветни резултати.

4 Технички побарувања

4.1 Општи технички функционалности

1. Понудениот систем треба да има систем за автентификација и авторизација.

2. Системот треба да има страница на кој што ќе можат да се добиваат извештаи и статистики за пребарувањата, извештаи за користењето на апликацијата, статистички параметри, на самиот портал за секој извештај да има можност за конверзија на резултатот во pdf формат и симнување на истиот.
3. Aвтоматско правење резервна копија на податоците (backup). Да се постават scheduled tasks на ниво на база и на ниво на file system.
4. Понудениот систем треба да подржува софтверски надградби и безбедносни подобрувања.
4.2 Скалабилност

Системот треба да  обезбеди (согласно дизајнот) високо ниво на скалабилност, особено од аспект на зголемен број на корисници и трансакции.

4.3 
Адаптибилност и проширливост

Апликацијата треба да биде адаптилна и проширлива. Под адаптибилност се подразбира способноста за лесна модификација на постојните функционалности во еден систем.  Под проширливост се подразбира способноста за лесно додавање на нови функционалности во еден систем. 
4.4  Сигурносни побарувања на системот

Дизајнот на архитектурата на системот треба да обезбедува примена на сигурносни мерки и полиси кои ја зголемуваат доверливоста  и безбедноста на информациите. 

Работата со апликацијата треба да биде доверлива и заштитена. Затоа сообраќајот што се случува при најавување на системот со корисничко име и лозинка како и сите администраторски активности на самата апликација треба да е криптографски заштитени, така што пораките нема да може точно да се протолкуваат дури и ако бидат пресретнати. За таа цел мора да се примени HTTPS заштита SSL v3 или производи основани на TLS (на пр. RSA).  Понудувачот треба да обезбеди дигитален  сертификат  од регистриран и овластен издавач на сертификати  со  минимален период на важност на гаранцијата.
Изведувачот треба да дефинира и достави процедури и полиси за безбедност на изготвениот систем согласно стандардот ИСО 27000.

Полисите се дефинирани со:

· Опис на страните инволвирани во сервисот: корисници, администратори, раководители и контролни тела,

· Улоги и одговорности на страните вклучени во обезбедување на сервисот од аспект на примена и управување со полисите. Улогите и одговорноста мора да се јасно дефинирани, идентификувани и периодично контролирани,

Како поддршка на полисите, потенцијалните изведувачи  мора да обезбедат можност за дефинирање на апликативна поддршка за оперативни процедури, што ги пренесуваат принципите во безбедносните политики во пракса (во различни технолошки средини, за различни корисници и системски оператори). Главни оперативни процедури се:

· Процедури што овозможуваат соодветна заштита, снимање заштитни копии и архивирање, што ќе обезбедат можност за обновување. 

· Процедури за мониторинг и контрола на сите нивоа на инфраструктурата. 

· Процедури за справување со недозволени барања за користење на услуга и соодветна реакција во случај на престапи или проблеми со безбедноста на системот. 

· Процедури за авторизација и пристап до системот како и процедура за создавање, управување и бришење корисници. 

· Дефинирање на правото на пристап и ограничувањето на пристап до податоците;

4.4.1 Процедури за обезбедување на повторно оспособување во случај на испад на системот за интероперабилност

Ќе биде неопходно да се обезбедат процедури за правење бекап за да се осигури враќањето на единството  доколку е тоа потребно. Ваквите бекапи мора да се прават секогаш кога се прават промени во оперативниот систем или во апликацијата или базата на податоци. 
Потребно е да бидат креирани процедури за повторно оспособување на системот во случај на испад.

Еднаш годишно во рамките на гатрантниот период изведувачите се обврзуваат да извршат тестирање на системот, бекапот и процедурите за повторно оспособување на системот во случај на испад и да достават извештај. 
5 Општи барања
5.1 Перформанси на системот

Решението базирано на понудениот софтвер и опрема, треба да овозможи извршување на операции во реално време и без нарушување на перформансите на системот треба да овозможи: извршување на било која операција (request-response) не подолго од 3 секунди.
5.2 Изворен код на решението
Понудувачот треба да го испорача севкупниот изворен софтверскиот код (source code) на решението, развиен за целите на проектот. 

Договорниот орган треба да има неограничени права за користење,  измена и пренос на изворниот код кој е развиен специфично за потребите на оваа набавка. Изворниот код мора да биде соодветно документиран и спакуван во форма која, за набавувачот, ќе овозможи лесно одржување и понатамошен развој или надградба на софтверската апликација.

Носителот на набавката е должен да го достави изворниот код  на договорниот орган.
Неисклучиви материјални права на софтверот и изворниот код ги практикуваат и изведувачот на софтверот и договорниот орган.

Снабдувачот треба со испораката на софтверот да испорача и програмска документација, која овозможува самостојно и независно програмирање и менување на функционалностите на системот.
5.3 Тест околина

Како дел од системот во рамки на Министерството треба да се оформи тестна околина. Пред пуштање на системот во функција или пред било какви надградби или промени на системот во продукција, изведувачот е должен поставувањето најнапред да го изведе на тестна околина. Одкога ќе се извршат потребните тестови и се корегираат најдените грешки се преминува на продукциска околина. 

5.4 Гарантен период
Понудувачот треба да обезбеди гарантни услуги на новото решение, како дел од целосното понудено решение во траење од 3 (три) години. 

Гарантниот период започнува наредниот ден по финалното прифаќање т.е примопредавање на целиот систем. Во случај на грешки (т.н. bug-ови) кои ќе се најдат во софтверот за време на гарантниот период, истите грешки мора да се исправат. 
Сите корекции направени после финалното прифаќање на решението, а за време на гарантниот период мораат да се документираат и новиот изворен код да се достави до Министерството за информатичко општество и администрација.

Во случај на безбедносни нарушувања, упади или сл. за време на гарантниот период понудувачот е должен да интервенира, да го индентификува и документира нарушувањето и да ја врати функционалноста на порталот. Доколку е потребно, понудувачот е должен  да изврши софтверски интервенции  во рамки на безбедносни подобрувања и истите спаѓаат под гарантни услуги.
5.5 Доградба на системот
За време на гарантниот период потребно е да се предвидат 40 развојни часови за нови барања за функционални подобрувања, нови извештаи и сл. кои се надвор од овде дефинираниот опсег на  проектот.

5.6 Увид и Контрола

Овластени претставници од Министерството за информатичко општество и администрација или надворешни експерти овластени од министерството имаат право на пристап, увид и контрола на решението, како и изворниот код во текот на целиот развоен процес како и во текот на периодот на поддршка.

При примопредавање на решението, се потпишува привремен записник за примопредавање (Provisional acceptance) по што следи период од два месеци за корекции и измени произлезени од увидот и спроведената контрола, а со цел постигнување на саканата функционалност на системот.

По истек на периодот од два месеци, , се потпишува записник за конечно примопредавање (Final acceptance) што се смета за финално прифаќање на системот.

5.7 Документација
До денот на финалниот технички прием на системот, изведувачот има обврска да изработи и задолжително да достави детална документација за системот и тоа:

· детална техничка спецификација за целиот систем 

· детален опис на кодот, опис на базата на податоци вклучително релации, табели и опис на истите.

· документација за: сите постапки и процедури за непречено работење на системот во сите услови.

· ​документација во која е опишан планот за акција во случај на хаварија во системот. Планот мора да ги содржи сите чекори и процедури кои треба да се превземат во ваков случај. 

5.8 Систем за следење на проблеми
Понудувачот е должен  за потребите на договорниот орган и назначени лица од институциите да обезбеди веб базиран систем за следење на доделени задачи и проблеми како и статус  на истите. На овој начин ќе бидат пријавувани сите грешки и задачи од страна на договорниот одрган. Понудувачот ќе биде должен да ги спроведе истите.
5.9 Лиценци
Понудувачот треба да ги обезбеди сите додатни лиценци кои се составен дел од понудата. За сите додатни софтверски лиценци треба да се понудат соодветни инсталациски медиуми и/или пристап до заштитена веб локација од производителот за преземање на инсталациите.

5.10 Процедури за комуникација и известување
Говорниот јазик на комуникација ќе биде македонски, а доколку има потреба, комуникацијата ќе може да се одвива и на англиски јазик. Каналите на комуникација ќе бидат формални (официјални извештаи, записници) и неформални (телефон, e-mail, неформални дискусии) зависно од важноста и итноста на информацијата која треба да се размени. За водење на формалната комуникација, ќе бидат користени обрасци за статус извештаи, записници, барања за промени, известувања за проблеми итн. кои ќе бидат предмет на договор меѓу изведувачот и МИОА. 

5.11 Извештаи и контрола
Изведувачот е должен да го документира изворниот код. Почнувајќи од потпишување на договор меѓу понудувачите и Министерството, во текот на процесот на развој, претставници од Министерството за информатичко општество и администрација или други надворешни експерти овластени од министерството имаат право на увид во тековната работа и на увид во тековно изработениот изворен код.

Изведувачот е должен да доставува извештај за својата работа до министерството за информатичко општество и администрација најмалку еднаш неделно. Извештајот може да биде во електронска или хартиена форма.

5.12 Обука на корисници

Во понудата потребно е да се достави детален опис за сите обуки. За секоја предложена обука, понудувачот треба да достави план кој ќе содржи вкупен број на часови како и часови на ден, број на групи и друго. 
Понудувачот треба да обезбеди обука за сите администратори кои ќе бидат назначени и вклучени во овој проект притоа е потребно е да се предвиди обука за околу 40 корисници на решението и тоа обука на корисниците на решението од секоја институција, администраторите во институциите и обука за државни службеници задолжени за координција порталот и администратори  во МИОА). По обуката сите обучени лица треба да бидат способни да обучуваат и други лица, т.е. обуката да биде спроведена според концептот “обука на обучувачи”.
Имињата на учесниците во обуките и точниот план за обуките ќе биде дополнително договорен во соработка со МИОА.

Сите материјали за обуката, корисничките упатства и прирачници за администраторите и крајните корисници треба да бидат изработени во хартиена и електронска верзија, како и да бидат доставени до МИОА. Корисничките прирачници и упатства треба да бидат изготвени на Македонски јазик.

Понудувачот треба да обезбеди простор и опрема потребна за спроведување на обуката и тоа врз основа на предложената временска рамка за изработка на софтверското решение и во согласност со структурата на крајните корисници и администраторите на решението.

6 Постоечко решение
Постоечкото решение на Енер е изградено на .Net  платформа и C# како програмски јазик.  Користената база на податоци е MS SQL Server.  Во рамки на постоечкото решение како објектнo-релационa мапирачка солуција е користен NHibernet.

